
Sesudah Jamiyah ditubuhkan oleh
Maulana Abdul Aleem as-Siddique, maka
sebagai ketua yang pertama pertubuhan itu
ialah ayah saudara Dato’ Syed
Ibrahim, iaitu almarhum Syed
Abdul Rahman Aljunied, tetapi setahun
kemudian lalu jawatan Yang Dipertua
Jamiyah itu terletak di dalam tangan
Dato’ Syed Ibrahim Alsagoff
hingga hari ini. Begitulah jawatan
itu terletak di dalam tangan beliau lebih
daripada 30 tahun dengan berturut-turut
iaitu suatu jawatan yang dipegang oleh
seseorang begitu lama yang menunjukkan
orang-orang Islam Singapura sangat
percaya kepada beliau.

Sepanjang masa 40 tahun
hidup di Tanah Melayu ini, beliau
adalah sentiasa membuat khidmat dan
jasa untuk kebajikan am dengan
tidak bosan-bosannya dengan banyak mengambil
masa dan tenaga, tetapi bukan itu
sahaja bahkan dengan wang ringgit beliau.
Di dalam masa beliau belayar ke luar
negeri, beliau tidak menghilangkan masa,
tetapi beliau berusaha mencari

derma-derma buat Jamiyah, buat masjid-masjid

Jamiyah) terpisah, hidup bersendiri-diri.

Jasa-jasa dan Khidmat Agama yang Tidak Boleh Dilupakan

Bangunan Jamiyah al-Da’wah al-Islamiyyah yang bercorak lama di Lorong 12 Geylang Road adalah sudah berbentuk
baharu — dengan mempunyai bilik-bilik khas untuk orang-orang (terutamanya alim ulama) yang datang ke Singapura dari
negeri-negeri lain. Bentuk baharu yang indah ini tidak lain daripada buah jasa dan usaha Dato’ Syed Ibrahim
bin Omar Alsagoff; yang boleh dikata selama Jamiyah itu ditubuhkan hingga sekarang adalah beliau menjadi
Yang Dipertuanya — yang menumpukan perhatian dan usaha serta bantuannya kepada Jamiyah di Singapura yang kemudiannya
mempunyai cawangan-cawangan di Kuala Lumpur (Selangor), Melaka, Perak dan Pulau Pinang — yang kemudian apabila negara

Singapura terpisah daripada Malaysia, maka pertadbiran Persekutuan Seruan Islam itu (yang lebih terkenal dengan nama

(Oleh: Edrus)
dan badan-badan Islam — dan dengan
pengaruh dan pandangan orang yang
tinggi kepada beliau bantuan-bantuan sentiasa
didapati sehingga dalam masa yang akhir
ini Jamiyah dapat mendirikan
bangunan dengan dinamakan di dalamnya

“Dewan al-Malik Faisal” kerana

Almarhum Kiyai Abdul Wahid

Hasyim, bekas Menteri Hal

Ehwal Agama Republik Indonesia,
(sebelah kanan) dengan Yang Mulia Tuan
Syed Ibrahim bin Omar Alsagoff.

bersempena dengan hadiah al-Malik Faisal
sebanyak $170,000 untuk membina
bangunan itu.
Kolej Islam

Apabila mesyuarat Jamiyah diadakan
dengan dihadiri oleh Maulana
Abdul Aleem as-Siddique, maka tertubuhlah
suatu jawatankuasa menubuhkan
Kolej Islam di Klang dan di dalam
usaha itu beliau sangat mengambil berat
dan banyak tenaga telah diberi beliau
untuk mendirikan kolej itu hingga
berbuat seperti hari ini. Beliau
telah menjadi pengerusi jawatankuasa
kolej itu beberapa lama. Banyak
usaha-usaha, tenaga dan wang yang dibuat
dan diberi oleh beliau untuk
memajukan kolej itu sehingga
berjaya.
Khidmat-khidmat Am:

Di Singapura, beliau telah dilantik
menjadi ahli Majlis Penasihat
Islam pada tahun 1928 dan telah
menjadi pengerusi majlis itu
semenjak tahun 1947 hingga

tahun 1963.



Jasa-jasa yang Tak Boleh Dilupakan.

Beliau juga telah menjadi ahli
Municipal Commissioner Singapura
beberapa tahun lamanya sebagai
sambungan kepada jawatankuasa
penasihat kerajaan British dalam
masa pendudukannya di Singapura
dahulu (B.M.A.).

Beliau juga telah menjadi ahli
Jjawatankuasa-jawatankuasa kebajikan am seperti
penyayang binatang-binatang, penyakit batuk kering,
Silver Jubilee Fund dan lain-lain.

Demikian juga beliau banyak membantu
usaha-usaha scout, pertubuhan angkat
berat dan lain-lain yang berkenaan dengan

sukan.

Juga Dato’ al-Sayyid Ibrahim
mengambil bahagian dalam pertubuhan
antara agama-agama.

Usaha-usaha ini adalah dilakukan beliau
selain daripada pekerjaan-pekerjaan beliau yang
berat yang pernah dilakukan beliau
menjadi Konsul Yang Kehormat Iraq
dan kemudian menjadi Konsul Agung
kerajaan Saudi ‘Arabiyyah Sa‘udiyyah
di Singapura.

Jasa-jasa Beliau kepada Islam:

Selain daripada bahagian-bahagian yang
diambil oleh beliau dalam usaha-usaha yang
tersebut di atas, banyak beliau membantu
usaha-usaha pertubuhan Islam dan
memberi kemudahan-kemudahan kepada orang-orang

Islam.

Beliau mengusahakan dengan
bersungguh-sungguh sehingga terdirinya dua
buah masjid di Singapura di Anderson,
Masjid Jamiyah Rabitah dan Masjid
Abdul Aleem di Lorong K Telok Kurau
Singapura.

Dengan pengaruh beliau, beliau
mendapatkan derma dari al-Malik Faisal
untuk memperbaiki Masjid Sultan
di Singapura sebanyak $37,000.

Beliau mengusahakan pertubuhannya
bekerjasama mengadakan pelajaran agama
di sekolah-sekolah Melayu di Singapura.

Mengeluarkan majalah-majalah Islam
seperti “Genuine Islam”, “Muslim
World”, “Islamic World” dan

membelanjai penerbitan bahasa Arab

dengan nama al- ‘Arab dan Islam.

Gambar diambil setelah mengadakan majlis makan tengahari yang diberikan oleh almarhum Tuan Haji Agus Salim

pada 18 haribulan Februari, 1950. Dari kiri ke kanan: Tuan Mohammad Natsir, Dr. Soebardjo, Puan

Aulia, Dr. Aulia, Tuan Syed Ibrahim Alsagoff, almarhum Tuan Haji Agus Salim dan Puan

Agus Salim.

Jasa-jasa yang Tak Boleh Dilupakan.

Beliau sentiasa menjadi
pengerusi-pengerusi di dalam sambutan perayaan
Mawlid Nabawt Sharif. Dan di samping
hayat beliau, diusahakan di Jamiyah
dalam memasukkan beribu-ribu orang
memeluk agama Islam.

Dalam usia beliau hampir-hampir 70
tahun Masihi (lebih 70 tahun
Hijri) beliau masih terus memberi
tenaga dan khidmat kepada Islam —
khidmat yang mana dilakukan beliau
semata-mata untuk kebajikan umat
Islam. Beliau pemurah kepada pertubuhan-pertubuhan
Islam di mana-mana jua berada. Beliau sedang
berusaha membantu membina masjid
untuk saudara-saudara umat Islam
di Korea Selatan.

Ketika penulis berada di Singapura

dahulu dan mencitrakan tentang gerak

Jamiyah Selangor, dengan tidak diminta
terus beliau menyuruh keraninya membuat
sebuah cek bernilai $500

dikirimkan di tangan penulis kepada
Jamiyah Selangor sebagai bantuan
daripada peribadi beliau sendiri

untuk Jamiyah Selangor.

Beliau tidak pernah memasuki
mana-mana pertubuhan politik. Beliau hanya
menumpahkan perhatiannya kepada Jamiyah
di Singapura. Mungkin jika tidak ada
tenaga beliau di dalam Jamiyah
di Singapura, Jamiyah Singapura
tentu telah menghadapi beberapa
kesulitan-kesulitan perjalanannya menuju kepada
kebahagiaannya.

Jasa beliau tentulah dikenang dan
sukar dicari tandingnya di dalam
membantu usaha-usaha kebajikan. Banyak
pertolongan-pertolongan am yang beliau lakukan.

Dengan tenaga beliau, beliau tidak

melupakan keluarga beliau yang miskin,

iaitu dengan mengadakan bantuan tahunan
untuk membeli buku-buku sekolah untuk
pelajaran mereka.

Beliau terkenal di negeri-negeri Arab dan
kepada raja-raja dan orang-orang besar Arab.
Dengan sebab itulah beliau dapat
pengaruh yang besar dan pengaruh beliau
tidak disia-siakannya, tetapi digunakan
untuk kebaikan umat Islam.

Inilah khidmat Dato’ al-Sayyid Ibrahim

yang cemerlang yang mudah-mudahan dibalas
Tuhan dengan sebaik-baik balasan dan

dapat beliau berkhidmat terus selagi

ada hayat untuk kebajikan umat

Islam.

Di dalam mesyuarat jawatankuasa
Jamiyah Selangor yang akhir telah
disetujukan bahawa jawatankuasa akan
mengemukakan nama beliau menjadi seorang
penaung Jamiyah Selangor dalam

mesyuarat agung yang akan datang.

Setengah daripada dif-dif yang menghadiri upacara pembukaan Kolej Islam Klang — Selangor. Duduk dari

kiri ke kanan: Haji Ali bin Muhammad Said, bekas Kadi Besar Singapura; En. Hashim bin Haji Abdul Ghani,

Melaka; Raja Haji Nordin — Negeri Sembilan; almarhum Syed Abu Bakar Alsagoff — Singapura: Haji Muhammad Amin bin

Amran — Johor; Syed Ibrahim bin Omar Alsagoff — Pengerusi Jawatankuasa, Kolej Islam: almarhum

Tengku Hussin bin Tengku Yahya — Selangor; almarhum Syeikh Muhammad al-Bukhari — Selangor: Syed Saleh

Alsagoff — Penang; Yang Berhormat En. Saadon bin Haji Jubir' — sekarang Menteri Pengangkutan Malaysia —

dan En. Fatih Akbar — Selangor.

! Perkataan sebenar ialah En. Sardon bin Haji Jubir.

